
A.L. 329 ta’ l-2009 

ATT  DWAR L-AWTORITÀ TAD-DJAR
(KAP. 261)

Ordni  ta’ l-2009 dwar l-Awtorità tad-Djar
(Trasferiment ta’ Proprjetà) (Nru. 4)  

BIS-SAĦĦA tas-setgħat mogħtija bl-artikolu 12 ta’ l-Att dwar 
l-Awtorità tad-Djar, il-President ta’ Malta għamel l-ordni li ġej:-

1.  It-titolu ta’ dan l-ordni hu Ordni ta’ l-2009 dwar 
l-Awtorità tad-Djar (Trasferiment ta’ Proprjetà) (Nru. 4).

2.  Il-proprjetà deskritta fl-artiklu 2 ta’ dan l-ordni hi b’dan 
speċifikata għall finijiet ta’ l-artikolu 12 ta’ l-Att dwar l-Awtorità 
tad-Djar. 

3.  Il-proprjetà speċifikata fl-artiklu 4 ta’ dan l-ordni għandha 
tiġi trasferita lill-Awtorità tad-Djar u tiġi vestita fiha kif provdut fl-
imsemmi artikolu b’seħħ mis-7 ta’ Awissu, 2009.

4.  Il-proprjetà msemmija fl-artikolu 2 ta’ dan l-ordni hi din 
li ġejja, jiġifieri:

(1)  Biċċa art magħrufa bħala Plot 58, ta’ madwar 248 
metru kwadru, fi Triq Salvatore Zarb kantuniera ma’ Triq 
Caravaggio, Ħal-Għargħur, li tmiss mill-Punent u mil-Lbiċ 
ma’ Triq Caravaggio u mix-Xlokk ma’ Triq Salvatore Zarb, 
reġistrata mad-Dipartiment għat-Tmexxija tal-Proprjetà bħala 
Tenement No. X07342, u li tinsab delineata bl-aħmar fuq L.D. 
2009_140.  (HAM 167/82).   

(2)  Biċċa art magħrufa bħala Plot Nru. 103, fi 
Triq l-Istefanotis, San Ġwann, li tmiss minn kull naħa ma’ 
proprjeta’ tal-Gvern, jew irjieħ verjuri, mogħti b’ċens 
temporanju lis-Sur Charles Yeomans skond Kuntratt nru. 
13/70 datat is-17 ta’ Jannar, 1970 fl-atti tan-Nutar A. Grech, 
reġistrata bħala Tenement No. 65550 u li tinsab delineata 
bl-aħmar u markata bħala P. 103 fuq L.D. 128/80/19.  (HAP 
3/2009).    

(3)  Biċċiet ta’ art magħrufa bħala Plots 58 sa 68, ta’ 
madwar 2,048 metru kwadru b’kollox, fi Triq il-Kaħwiela, 
Triq De Hosa u Triq l-Istefanotis, Santa Luċija, li jmissu mill-
Majjistral ma’ Triq il-Kaħwiela, mill-Grigal ma’ Triq De Hosa 
u mix-Xlokk ma’ Triq l-Istefanotis, li jagħmlu parti minn 
art tal-Gvern, li kienu ġew allokati taħt l-Iskema tal-Home 
Ownership, reġistrati mad-Dipartiment għat-Tmexxija tal-
Proprjetà bħala Tenement No. E20721 u li jinsabu delineati 
bl-aħmar fuq P.D 11/82/113.  (HAM 178/82).

(4)  Unit 9 fi block magħruf bħala “Clock Tower Block 
T1” u spazju għal karozza bin-numru 4 f’Tignè Point, Sliema.

Unit 9 jinsab fil-Livelli 2, 3 u 4 u huwa ta’ madwar 8 
metri kwadri fil-Livell 2, 138 metru kwadru fil-Livell 3 u 134 
metru kwadru fil-livell tal-bejt kif jidher fuq il-pjanti P.D. 
194_2004_3_A, P.D. 194_2004_4_A u P.D. 194_2004_5_A.  
Huwa aċċessibbli minn bieb estern li jinsab f’area komuni 
f’Livell numru 2 impinġi bl-isfar fuq P.D. 194_2004_3A 
sovrastanti proprjetà tal-Gvern u li jmiss mill-Grigal, mill-
Majjistral u mix-Xlokk ma’ proprjetà tal-Gvern.

L-ispazju għal karozza bin-numru 4 jinsab f’Livell 0 kif 
muri fuq P.D. 194_2004_7 u jmiss mill-Majjistral, mix-Xlokk 
u mil-Lbiċ ma’ proprjetà tal-Gvern.  

Il-blokk kollu magħruf bħala Clock Tower Blokk T1 
imiss minn kull naħa ma’ proprjetà tal-MIDI plc u Unit 9 u 
l-ispazju għal karozza bin-numru 4 ttellgħu fuq proprjetà tal-
Gvern li qabel kienet parti minn ES 16355 u reġistrata bħala 
Tenement No. 79446 mad-Dipartiment għat-Tmexxija tal-
Proprjetà. (HA 580/99).   

(5)  Biċċa art li tikkonsisti fis-sit ta’ ġonna fuq quddiem 
b’żjieda mal-Blokkijiet H u I, f’Tas-Sgħajtar, Naxxar, li tmiss 
mill-Grigal ma’ Triq il-Qoton, mill-Punent ma’ Triq Ta’ Mezzi 
u mix-Xlokk ma’ Triq is-Sogħda, delineati bl-aħmar fuq il-
pjanta P.D. 2008_375_1 u reġistrati mad-Dipartiment għat-
Tmexxija tal-Proprjetà bħala Tenement No. E20709. (HAM 
120/2000 vol 4).

(6)  Dar bin-numru 101, Triq il-Belt Valletta, Paola 
(Tenement No. 63914A – RTB 18/2005).




